Byggingar- skipulagsnefnd Suður-Þingeyinga


Fundargerð

16. fundur

Fundur var haldinn í byggingar- og skipulagsnefnd Suður-Þingeyinga þriðjudaginn 

14. desember árið 2004. Fundurinn fór fram á hreppsskrifstofu Aðaldælahrepps að Iðjugerði og hófst hann kl. 1300.

Neðanritaðir voru mættir og þetta gerðist:

1. Erindi frá Þórhalli Kristjánssyni f.h. Vogabænda ehf. Skútustaðahreppi

Óskað er eftir  leyfi til flutnings á gistiskálum Vogabænda ehf. í Vogum á annan stað en fjallað var um á síðasta fundi byggingarnefndar 30. september s.l. Afgreiðsla nefndarinnar þá var að hún lagði til við sveitarstjórn að erindinu yrði hafnað vegna nálægðar við þjóðveg og útlits húsa.. Fjarlægð frá þjóðvegi nú er áætluð 135 – 140 m. Einnig er í erindinu fjallað um mögulega útlitsbreytingu húsanna.

Byggingrnefnd telur framlagða staðsetningu mun betri en fyrri staðsetningu. Byggingarnefnd leggur til við sveitarstjórn Skútustaðahrepps að veitt verði stöðuleyfi til þriggja ára að uppfylltum eftirfarandi skilyrðum:

i) Umsækjandi afli samþykkis nágranna og landeigenda.

ii) Húsin verði sett niður í samráði við slökkviliðsstjóra og byggingarfulltrúa.

iii) Umsækjandi afli samþykkis Vegagerðar fyrir væntanlegri heimkeyrslu.
.

2. Erindi frá Skútustaðahreppi varðandi synjun á stöðuleyfi

Vegna afgreiðslu byggingarnefndar á erindi Þórhalls Kristjánssonar um stöðuleyfi fyrir gistiskála Vogabænda ehf. á nýjum stað sem nefndin lagði til að yrði hafnað, barst sveitarstjórn bréf frá Þórhalli. Sveitarstjórn Skútustaðhrepps sendir byggingarnefnd framangreint bréf og óskar eftir að nefndin taki máli fyrir að nýju og svari þeim efnisatriðum sem fram koma í bréfi Þórhalls.

Í bréfi Þórhalls Kristjánssonar frá 6. okt. s.l. koma fram eftirfarandi athugasemdir og ábendingar:

i) Þórhallur telur að byggingarnefnd hafi gert ráð fyrir að fjarlægð húsa frá þjóðvegi yrði minni en 100 m.

ii) Þórhallur telur að byggingarnefnd eigi ekki að fjalla um og leggja mat á útlit húsa.

iii) Þórhallur telur rökstuðning fyrir afgreiðslu umsóknar hans vanta.

iv) Þórhallur telur misræmi á milli afgreiðslu erinda byggingarnefndar, þ.e. umsóknar Þórhalls annars vegar og hins vegar stöðuleyfisumsóknar Björns Yngvasonar að Skútustöðum.

Svör byggingarnefndar:

1) Framlögð afstöðumynd sýnir fjarlægð 60 – 80 metra frá þjóðvegi og tók nefndin afstöðu samkvæmt henni.

2) Byggingarnefnd telur það eitt af mikilvægustu verkefnum nefndarinnar að leggja mat á útlit hverkyns mannvirkja, samkvæmt 8. gr. byggingarreglugerðar.

3) Byggingarnefnd telur rökstuning kominn fram.

4) Byggingarnefnd telur málin um margt frábrugðin:

V.m.a. umferðarhraða, gildandi aðalskipulag, og nánd við mannvirki. 

Jafnframt var unnið að deiliskipulagi á Skútustöðum er umsókn Björns Yngvasonar var tekin fyrir.

3. Erindi frá Svölu Gísladóttur og Ásmundi Kristjánssyni, Stöng, Skútustaðahreppi
Óskað er eftir byggingarleyfi fyrir frístundahús á lóð úr landi Stangar sem ætlað er sem viðbót við gistirými Ferðaþjónustunnar á Stöng. Húsið er 48,2 m² timburhús og rúmmál þess er 140,2 m³ Teikningar eru unnar af H.S.Á. teiknistofu á Akureyri..

Byggingarnefnd lýst vel á framkvæmdina og felur byggingarfulltrúa að leita samþykkis Skipulagsstofnunar og meðmæla.

4. Erindi frá Héðni Sverrissyni, Geiteyjarströnd, Skútustaðahreppi

Óskað er eftir umfjöllun nefndarinnar varðandi fyrirhugaða viðbyggingu við íbúðarhús Héðins að Geiteyjarströnd.


Byggingarnefnd lýst vel á framkomnar hugmyndir.

5. Erindi frá Þingeyjarsveit
Óskað er eftir umsögn nefndarinnar varðandi umsókn Renato Grunenfelder um endurnýjun vínveitingaleyfis fyrir Fosshótel á Laugum árið 2005.


Byggingarnefnd veitir jákvæða umsögn.

6. Erindi afgreitt af byggingarfulltrúa

Erindi Aðaldælahrepps varðandi umsögn nefndarinnar um endurnýjun vínveitingaleyfis Félagsheimilisins Ýdala til næstu fjögurra ára.

Byggingarfulltrúi veitti jákvæða umsögn og byggingarnefnd gerði ekki athugasemd við það.


Fleira ekki bókað og fundi slitið kl. 1520

